
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒՆԻՍԻ 22-Ի N 897-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՍԵՊՏԵՄԲԵՐԻ 7-Ի N 1412-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՍԵՊՏԵՄԲԵՐԻ 15-Ի N 1546-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Նույն հոդվածի 2-րդ մասի համաձայն, Սահմանադրության և օրենքների հիման վրա և դրանց իրականացումն ապահովելու նպատակով, Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
2022 թվականի հունիսի 18-ին Հայաստանի Հանրապետության Նախագահի կողմից ստորագրվել է «Հայաստանի Հանրապետության անտառային օրենսգրքում փոփոխություններ կատարելու մասին» ՀՀ օրենքը որով, կառավարությանն է վերապահվել սահմանել մի շարք իրավական ակտեր։ 2022 թվականի հուլիսի 22-ին հաստատվել է «Հայաստանի Հանրապետության անտառային օրենսգրքում փոփոխություններ կատարելու մասին» Հայաստանի Հանրապետության օրենքի կիրակումն ապահովող միջոցառումները հաստատելու մասին» Վարչապետի 861-Ա որոշումը, որի հավելվածով հաստատվել են մի շարք կատարման ենթակա միջոցառումներ։ 
«Հայաստանի Հանրապետության կառավարության 2006 թվականի հունիսի 22-ի N 897-Ն, Հայաստանի Հանրապետության կառավարության 2006 թվականի սեպտեմբերի 7-ի N 1412-Ն որոշումներում փոփոխություններ և լրացումներ կատարելու, Հայաստանի Հանրապետության կառավարության 2005 թվականի սեպտեմբերի 15-ի N 1546-Ն որոշման մեջ փոփոխություն կատարելու մասին» Կառավարության որոշման նախագծի ընդունման անհրաժեշտությունը բխում է Վարչապետի 2022 թվականի հուլիսի 22-ի N 861-Ա որոշման հավելվածի 1-ին կետի պահանջից։

2. Առաջարկվող կարգավորման բնույթը
«Հայաստանի Հանրապետության կառավարության 2006 թվականի հունիսի 22-ի 
N 897-Ն, Հայաստանի Հանրապետության կառավարության 2006 թվականի սեպտեմբերի 
7-ի N 1412-Ն որոշումներում փոփոխություններ և լրացումներ կատարելու, Հայաստանի Հանրապետության կառավարության 2005 թվականի սեպտեմբերի 15-ի N 1546-Ն որոշման մեջ փոփոխություն կատարելու մասին» Կառավարության որոշման նախագծով վերնշված որոշումները համապատասխանեցվում են Հայաստանի Հանրապետության անտառային օրենսգրքի լիազորող նորմերին, Կառավարության 2006 թվականի հունիսի 22-ի N 897-Ն և  2006 թվականի սեպտեմբերի 7-ի N 1412-Ն որոշման մեջ կատարվում են նաև որոշ շտկումներ և լրացումներ, մասնավորապես՝ Հայաստանի Հանրապետության Կառավարության 2006 թվականի հունիսի 22-ի N 897-Ն որոշման հավելվածում 2-րդ կետն ուժը կորցրած է ճանաչվում, քանի որ սանիտարական հատումներն իրականացվում են ոչ միայն մատղաշ և միջահասակ անտառներում, այլ նաև՝ հասուն և գերհասուն անտառներում, պայմանավորված ծառուտներում անտառապաթոլոգիական վիճակից, ինչպես նաև սանիտարական հատումների իրականացման կարգի պահանջներից։ 19-րդ կետի փոփոխությունը պայմանավորված է այն հանգամանքով, որ Հայաստանի Հանրապետությունում անտառների միջին լրիվությունը բնորոշվում է 0.55 ցուցանիշով, մինչդեռ գործող կարգում սահմանված է 0.8 ցուցանիշը, ինչը տնտեսվարման տեսանկյունից խոչընդոտ է ստեղծում։ 26-րդ, 39-րդ, 40-րդ կետերի և 53-րդ կետի գ) ենթակետն ուժը կորցրած է ճանաչվում, քանի որ ներկայումս գործող իրավական նորմերը, մասնավորապես՝ Կառավարության 2015 թվականի սեպտեմբերի 17-ի  «Հատատեղերի հատկացման կարգը հաստատելու մասին» N 1072-Ն որոշումն ամբողջությամբ կարգավորում է հատման տեխնոլոգիական գործընթացները։
Կառավարության 2006 թվականի սեպտեմբերի 7-ի N 1412-Ն որոշման մեջ առաջարկվում է ուժը կորցրած ճանաչել 3-րդ կետը «3. Հայաստանի Հանրապետության գյուղատնտեսության նախարարին` մեկամսյա ժամկետում հաստատել անտառահատման տեխնոլոգիական քարտի ձևը:», քանի որ այն ներկայումս կորցրել է իր կիրառությունը և  վերոնշյալ իրավական ակտը չի հաստատվել։
[bookmark: _GoBack]Միաժամանակ առաջարկվում է նաև խմբագրել 14-րդ կետը, հաշվի առնելով գործող կարգավորումները՝ Կառավարոթյան 2015 թվականի սեպտեմբերի 17-ի «Հատատեղերի հատկացման կարգը հաստատելու մասին» N 1072-Ն որոշումը, ինչպես նաև շրջակա միջավայրի նախարարի «Անտառահատման տոմսի և անտառային տոմսի օրինակելի ձևերը և դրանց տրամադրման կարգը հաստատելու մասին» N 267-Ն հրամանը։ Ներկայումս գործող 14-րդ կետի պահանջը կորցրել է իր արդիականությունը, ինչի պատճառով անհրաժեշտություն է առաջացել վերոնշյալ կետը շարադրել նոր խմբագրությամբ, 15-րդ և 20-րդ կետերում առաջարկվում է անտառներում մատղաշի վնասման 20 տոկոսի չափն իջեցնել 10 տոկոսի, ինչը բացատրվում է անտառատնտեսական աշխատանքների կատարման ընթացքում առավել խիստ պայմանների սահմանումով։

3, Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է շրջակա միջավայրի նախարարության կողմից։

4, Ակնկալվող արդյունքը
«Հայաստանի Հանրապետության կառավարության 2006 թվականի հունիսի 22-ի N 897-Ն, Հայաստանի Հանրապետության կառավարության 2006 թվականի սեպտեմբերի 7-ի N 1412-Ն որոշումներում փոփոխություններ և լրացումներ կատարելու, Հայաստանի Հանրապետության կառավարության 2005 թվականի սեպտեմբերի 15-ի N 1546-Ն որոշման մեջ փոփոխություն կատարելու մասին» Կառավարության որոշման նախագծի ընդունմամբ անտառային ոլորտի իրավական ակտերը կհամապատասխանեցվեն Սահմանադրության 6-րդ հոդվածի և փոփոխված օրենդրության պահանջներին։

5.  Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեի եկամուտներում և ծախսերում փոփոխություններ չի նախատեսվում: 

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Ներկայացվող նախագիծը չի բխում ռազմավարական փաստաթղթերից։
